
Teoría da cor  
 Ademáis da misión descriptiva e acentuadora dos obxectos, a cor fala e actúa dun xeito forte sobre 
a sensibilidade da persoa, sendo capaz de crear expresións, alterar estados de ánimo e modificar 
sentimientos. 

 A cor defínese como un elemento óptico, pero o home, mediante a súa representación, é capaz de 
convertilo nunha mensaxe máis complexa. Dentro da psicoloxía da cor, ó ser un elemento subxectivo, 
os seus efectos poden variar dunha persoa a outra, pero na maioría dos casos exerce unha acción 
sobre o seu estado de ánimo. 

O círculo cromático  

 O círculo cromático é a disposición ordeada 
das cores primarias (maxenta, amarelo e cian)e as 
súas correspondentes misturas dúas a dúas en 
forma de anel. Esta colocación das cores faise a 
partir das correspondentes gradacións nas 
misturas, ou sexa, tendo en conta as porcentaxes 
de cada parella de cores primarias.  

Cores secundarias e terciarias 

 Se collemos dúas cores primarias podemos 
misturalas en distinta proporción: 50%+50%, 
60%+40%, 70%+30%, 80%+20%, etc. Deste xeito o 
que faremos será obter unha cor secundaria 
(50%+50%) e a partires destas obter as chamadas 
cores terciarias (30%+70%, por exemplo), nas que 
misturamos dúas primarias pero non a partes 
iguais. A estas misturas de cor 
primaria+secundaria en distinta proporción tamén 
se lles chama cores binarias. Xogando coas 

porcentaxes na mistura de dúas cores primarias podemos obter infinitas cores que formarían un arco 
da vella en forma de anel.  

Cores ternarias 

 O círculo cromático, anque sexa unha fórmula ordeada, plantexa un claro problema ¿onde están 
todas as cores que non son mistura de dúas primarias? ¿onde está a cor marrón, por exemplo? aquí 
falamos de todas aquelas cores que están compostas polas tres primarias, as chamadas ternarias. A 
primeira cor ternaria que analizamos na síntese sustractiva é a cor negra, suma a partes iguais de 
maxenta, amarelo e cian. Si variamos la proporción en la mezcla de estos tres cores conseguiremos 
todos los cores que llamaremos ternarios, mezcla de los tres primarias. 

Métrica da cor  

 Cando temos que falar da cor é moi importante empregar palabras axeitadas que permitan 
entender o que en prIncipio só é unha percepción. Por iso establecéronse dun xeito científico as 
chamadas cualidades da cor para poder manexar con corrección a linguaxe e terminoloxía específica, e 
para entendernos cando falamos deste tema facéndoo con precisión. 

Cualidades da cor (ou propiedades da cor) 

1. Ton.- É a primeira cualidade que define 
unha cor. É o seu nome propio. Cando 
falamos de TON estamos a falar do nome 
xenérico que recibe unha determinada cor. 

Se dicimos que un obxecto é azul, estamos referíndonos ó seu ton. Falar de verde, amarelo, 
vermello, gris ou marrón, sen matizar máis, da unha información básica respecto da cor. É a 
cualidade principal das cores, e será a primeira á que faremos referencia á hora de falar. 
Habitualmente a xente emprega poucos términos para definir os tonos pero todos os que traballan 

nun campo no que a cor sexa importante necesitarán un vocabulario moito máis amplo. Un claro 
exemplo son os tintoreiros da India que manexan arredor de sesenta términos para referirse as 
variantes da cor negra. 

2. Luminosidade ou valor.- Esta cualidade 
podemos definila como a capacidade que ten 
unha cor de reflectir a luz branca. En xeral, 
cando falamos de luminosidade ou valor 

referímonos  á claridade ou oscuridade dunha cor. Así falamos de verde claro, azul oscuro, gris moi 
claro ou amarelo pálido facendo matizacións do ton por medio da luminosidade. As variacións na 
luminosidade dunha cor poden obterse dun xeito moi sinxelo engadíndolle branco –para aumentar 
a luminosidade– ou engadíndolle negro –para disminuila.  

3. Saturación ou intensidade.- Esta cualidade 
expresa a pureza dunha cor respecto do seu 
ton. Moitas veces atopamos cores ás que 
unha persoa dalle un nome diferente a outra, 

un exemplo habitual son determinados vermellos que tenden ao naranxa; unhas persoas dirán que 
é vermello e outras que é naranxa. En xeral a máxima saturación dun ton será aquela na que non 
apreciemos matices. Se pensamos na cor verde, en principio na nosa imaxinación aparecerá un 
verde neutro, sen dominantes azuis ou amarelas, sen ser un verde claro ou oscuro. Se a referencia 
é o círculo cromático as cores máis saturadas serán as primarias: amarello, maxenta e cyan puros; 
logo as secundarias: verde, azul e vermello compostas de partes iguais das primarias. A medida que 
variemos as porcentaxes na composición dunha cor perderá saturación respecto do seu ton. As 
cores moi claras ou moi oscuras son pouco saturadas ou teñen un nivel baixo de saturación. Outro 
exemplo que nos pode axudar a comprender este concepto son tódalas cores que chamamos 
"sucias", xa que na súa composición participan moitos tons diferentes e serán loxicamente pouco 
saturadas. En xeral saturación será sinónimo de pureza. 

Gamas cromáticas  

 Podemos atopar diferentes definicións do concepto de gama cromática, en función de cómo se 
empregue a terminoloxía. Falar de cromatismo, é falar de cor. Unha gama cromática pode ser un 
conxunto de cores, pero sería máis preciso definir unha gama cromática como o conxunto de cores 
que posúen algunha cualidade ou característica en común. 

 As cualidades da cor son o ton, a luminosidade, e a saturación. Hai que ter coidado co emprego 
destes términos xa que aparecen moitas veces distintas palabras para referirse ao mesmo concepto 
debido ás diferentes traduccións. 

 Se falamos de características a valoración e moito máis subxectiva e leva implícita unha importante 
carga psicolóxica, é dicir, pode ser máis unha opinión que un concepto xenérico establecido e 
consensuado. En moitos casos as valoracións e clasificacións cromáticas están en función da cultura na 
que nos atopemos. Atendendo, polo tanto, ás cualidade ou ás característica podemos manexar 
diferentes clasificacións das gamas. 

En función das súas cualidades 

Gama tonal 

Estarán formadas polos conxuntos de cores que pertencen ao mesmo ton. Por exemplo a gama dos 
verdes, a gama dos azuis, a gama dos naranxas, etc. Teremos que diferenciar entre as gamas tonais 
cromáticas (as cores) da gama tonal acromática (os grises formados só por branco e negro). Nunha 
gama cromática tonal entrarán tódalas cores ás que lle deamos o mesmo nome coas súas 
correspondentes variación de luminosidade e de saturación. Un exemplo como pode ser a gama 
dos vermellos estará formada por tódalas cores que reciban tal nome, pero se aumenta moito a 
luminosidade convertirase en rosa e xa pertencerá a outra gama tonal, o mesmo ocorre se perde 
saturación a medida que lle engadimos amarelo, nun determinado momento convertirase en 
naranxa e, de novo, pertencerá a outra gama. 

Gama por luminosidade 

Atopamos nesta categoría dúas gamas fundamentais.A 
gama de cores pastel e a gama de grises. 

As cores chamadas pastel son aquelas que teñen unha 
grande luminosidade, cores pálidas que teñen unha 
parte importante de branco. 

As chamadas grises, neste caso, son aquelas cores 
oscuras nas que a luminosidade é baixa, que teñen 
pouca saturación, non nos referimos aos grises 
formados unicamente por branco e negro, esa sería a 
gama de ton acromático. Referímonos ao conxunto de 

cores cromáticas con pouca vida, moitas veces difíciles de definir e incluso de asignarlles un nome. 

Gama por saturación 

Aquí de novo temos que facer referencia ao círculo cromático. 
As cores máis saturadas serán as primarias que forman unha 
gama de só tres cores. Outra sería a formada polas 
secundarias, outra polas terciarios, etc., aquí atopamos as 
chamadas fosforito ou fluorescentes e as metálicas. 

En función das súas características 

Gama quente 

Ou de cores quentes ou cálidas, está formada por 
tódalas cores que teñen na súa composición unha 
parte importante de vermello. As cores quentes 
serán asimesmo todas aquelas que podan 
transmitirnos a sensación de calor ou coas que 
podamos representala. Nesta gama atopamos 
tamén a maioría das marróns, das cores 
chamadas terras, ocres, castaños, pardos, etc. 

Psicoloxicamente producira efectos estimulantes motivados pola luz do sol, do lume, da luz artificial, 
representará a idea de perigo, o amor, o sexo, etc., á vez que pode suxerir efectos de vitalidade, 
forza, ledicia, amabilidade ou de ambiente agradable. Considéranse cores acolledoras. Son activas e 
dinámicas, representan a vida. Nas representacións pictóricas en xeral están nun primeiro térmo, xa 
que psicoloxicamente parece que se aproximan ao observador. 

Ás cores quentes ou cálidas denomínanselles cores positivas. A definición da gama quente en función 
da participación do vermello na composición dos distintos tons deixa fóra ao amarelo. Non 
pertencendo pola definición, si que o consideramos quente dun xeito subxectivo e será fundametal a 
súa participación nas creacións que empreguen esta gama. 

As cores quentes saturan, resultan excitantes, moi chamativas e de gran impacto e acercamento ao 
espectador, estos efectos son aproveitados en moitos casos na publicidade e na decoración. 
Afírmase, por exemplo que moitos restaurantes teñen manteis vermellos ou naranxas para abrir o 
apetito, pero esto aínda non se ten demostrado científicamente. 

Gama fría 

Ou de cores frías. Está formada por tódalas cores 
que teñen na súa composición unha parte 
importante de azul. Identificamos as cores frías 
cando dita cor asocíamola coa auga, co verde 
fresco do campo, coa néboa, coas sombras, etc. 
Cando contemplamos unha cor desta gama nos 
trasmite sensación de frío. 

Psicoloxicamente produce unha sensación de tranquilidade, de pasividade, considéranse cores 
relaxantes e distantes. O azul é a cor da paz, da melancolía, as cores frías asocianse coa morte, a 
tristura, a mágoa, aínda que na nosa cultura empreguemos o negro coma cor de loito. Dan sensación 
de profudidade e alónxanse do espectador. 

Estas cores son denominadas tamén cores negativas. Nesta gama atoparemos o violeta. Esta cor 
contén tanto azul como vermello, e estaría entre as dúas gamas, pero fundamentalmente está 
integrada coas cores frías. 

As cores frías relaxan e dan sensación de distancia e serenidade. Sempre serán máis tristes que as 
quentes. Todas estas propiedades son aplicables en calquera campo creativo. Na publicidade crean 
ambientes sofisticados e distantes, empréganse en decoración para crear sensación de amplitude. 
Unha habitación pintada dunha cor fría e clara parecera máis grande que pintada dunha cor quente. 
Os hosptais, colexios, institutos e centros de estudio nos que se concentra moita xente empregan 
esta gama, pensemos por exemplo no chamado verde quirófano. Noutros espacios como pode ser 
unha biblioteca poderá ter certas cores quentes para crear un espacio de traballo máis acolledor. Os 
automóbiles caros teñen cores frías excepto os deportivos que empregan cores quentes porque son 
máis agresivas. 

Gama monocromática 

Esta gama estrá a cabalo entre a gama tonal e as gamas fría ou quente. É a representada por unha 
única cor, degradada en xeral por branco e negro. Tamén se lle pode chamar monocolor á gama 
determinada por varias cores moi próximas no círculo cromático. cando interveñen cores dunha 
mesma familia vaise denominar segundo a formación daquelas cores afíns ou simpatizantes que 
entran na súa composición. 

Gama armónica 

Este tipo de gama se caracteriza pola mistura e a composición de varias cores armonicamente 
situadas. Na súa combinación predomina unha cor ou unha gama de cores afíns, 
complementandose con outras secundarias e de matiz oposto. 

Así temos, por exemplo, unha gama na que predomine o amarelo ou unha gama de amarelos; o 
resto das cores serían o complementario violeta e os comprendidos nas gamas azuis e violetas. 

Nas Expresións Plásticas estas gamas son coñecidas como gamas compostas ou mixtas. 


